Lara tiskopri aktar dwar il-Malti

JUSTINE SOMERVILLE

Lara trid tikteb komponiment dwar x’tixtieq issir la tikber
u did-darba s-Sur Brincat jixtieqhom jittajpjawh minflok
jiktbuh. Malli qalilhom bih bdiet tikkonfondi: Lara ma tafx
x’karriera tixtieq tagbad la jasal il-waqt u I-Malti tuzah
biss fil-messaggi lil shabha. U f'dawn il-messaggi qatt ma
tuza l-ittri Maltin.

Lara l-istudju tiehdu b’serjeta u tixtieq taghmel bic¢a
xoghol tajba. Minn fejn tagbad tibda? Is-Sur Brincat
donnu qralha mohhha u fakkarhom fil-werrejja (jigifieri
bookmarks) li ftit tal-jiem ilu tqassmu lill-istudenti kollha.
Lara ftakret li l-werrejja taghha qgieghda fi ktieb fuq il-
komodina; malli waslet id-dar griet sal-kamra, qabdet
il-mobile, u skennjat il-kodici QR ta’ fugha.

Is-soluzzjoni ghat-tieni problema sabitha f’pagna 13!
In-nanna Marthese xejn ma joghgobha dan in-numru u
Lara qatt ma fehmet ghaliex. Lilha gabilha r-risq. Skopriet
li l-ittri ¢, g, h u z tista’ tiktibhom billi tnizzel app fil-
mobile u t-tablet jew billi tattiva 1-Malti fil-language bar
tal-laptop. Kemm kienet inkwetat ghalxejn, jahasra! Imxiet
ma’ dak li hemm miktub u f’hakka t'ghajn sabet I-ittri
kollha li ghandha bzonn. Dagshekk semplic¢i!

Hi u tqalleb il-ktejjeb digitali bdiet tinduna kemm
fih affarijiet utli: holoq (jigifieri links) ghal intervisti ma’
awturi, filmati interessanti, u rivisti li tista’ taqra fuq

l-internet stess; kurzitajiet fuq ilsienna; taghrif fuq korsijiet
u ghaqdiet tal-Malti; u — b’sorpriza sabiha ghal Lara —
informazzjoni fuq xoghlijiet li tista’ taghmel jekk tkun taf
thaddem il-lingwa!

Lilha 1-Malti joghgobha. Mhux il-Malti biss, fil-fatt.
L-Ingliz ukoll. U tiehu gost tisma’ lil shabha barranin u
lit-turisti jitkellmu b’lingwi differenti, anki jekk ghalissa
ma tifhimhomx ghax ghadha ma bdietx tistudjahom.
Fil-ktejjeb Lara qrat li la tikber tista’ ssir traduttrici jew
interpreta u taqleb kitbiet jew diskorsi minn lingwa ghal
ohra. Ghogbuha mill-ewwel dawn iz-zewg karrieri u issa
qed tiehu gost tfittex fughom. Fl-ahhar tista’ tibda tittajpja
l-komponiment dwar x’tixtieq issir la tikber, ghax bis-
sahha tal-ktejjeb, minbarra l-ittri tal-Malti, skopriet zewg
xoghlijiet li jinteressawha.

5 tiskopri fuq ilsienna
anl

[=]z 2 =
g]:", 'r?'u, Int ukoll tista’ tkompli
E =1, mill-ktejjeb!

